
22-07-       ΟΡΘΡΟΣ ΤΗΣ ΑΓΙΑΣ ΜΑΡΙΑΣ ΤΗΣ ΜΑΓΔΑΛΗΝΗΣ 

1 
 

Τῌ ΚΒ' ΤΟΥ ΑΥΤΟΥ  

ΜΗΝΟΣ ΙΟΥΛΙΟΥ 

\ Μνήμη τῆς Ἁγίας Μυροφόρου καὶ 

Ἰσαποστόλου Μαρίας τῆς Μαγδαληνῆς. 

 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος α΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 

Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον.  

Ἦχος α΄. Τὸν τάφον Σου Σωτήρ. 

Μαρία ἡ σεμνή, τετρωμένη τῷ 
πόθῳ, Χριστοῦ τοῦ ἑαυτῆς, οὐρα-
νίου Νυμφίου, τὰ μύρα ἐκόμισε, 

πρὸς τὸ μνῆμα τὸ ἅγιον· ἧς τὴν πά-
ντιμον, χεῖρα πλουτοῦντες ἡμεῖς 
δέ, ἀσπαζόμεθα, ταύτην σὺν πόθῳ 
τὴν χάριν, αὐτῆς ἀρυόμενοι. 

Δόξα. Ὅμοιον. 

Χριστῷ τῷ δι᾽ ἡμᾶς, ἐκ Παρθέ-
νου τεχθέντι, Σεμνὴ Μαγδαληνή, 

ἠκολούθεις Μαρία, Αὐτοῦ τὰ δι-
καιώματα, καὶ τοὺς νόμους φυλάτ-
τουσα, ὅθεν σήμερον, τὴν παναγίαν 
σου μνήμην, ἑορτάζοντες, ἀνευφη-

μοῦμέν σε πίστει, καὶ πόθῳ γεραί-
ρομεν. 

Καὶ νῦν. Θεοτοκίον. 

Τοῦ Γαβριὴλ φθεγξαμένου σοι 
Παρθένε τὸ Χαῖρε, σὺν τῇ φωνῇ 
ἐσαρκοῦτο ὁ τῶν ὅλων Δεσπότης, 
ἐν σοὶ τῇ ἁγίᾳ κιβωτῷ, ὡς ἔφη ὁ 
δίκαιος Δαυΐδ. Ἐδείχθης πλατυ-
τέρα τῶν οὐρανῶν, βαστάσασα τὸν 
Κτίστην σου. Δόξα τῷ ἐνοικήσαντι 
ἐν σοί· δόξα τῷ προελθόντι ἐκ σοῦ· 

δόξα τῷ ἐλευθερώσαντι ἡμᾶς, διὰ 
τοῦ τόκου σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
 

Μετὰ τὴν ά. Στιχολογίαν, κάθισμα.  

Ἦχος ά. Τὸν Τάφον σου Σωτήρ. 

Τὸ ἄκρον ἐφετόν, ἀγαπήσασα 
ὄντως, σεμνὴ Μαγδαληνή, ἡδονὰς 
ἐβδελύξω· τὸν κόσμον μισήσασα, 

τὸ ποθούμενον ἔφθασας. Ὅθεν 
ἔνδοξε, ὑπὲρ ἡμῶν ἐκδυσώπει, 
ὅπως σχέσεως, τῶν ἡδονῶν λυτρω-
θῶμεν, ἀγάπῃ τοῦ κρείττονος. 

Δόξα. Καὶ νῦν. Θεοτοκίον. 

Ὁ νέος οὐρανός, ὁ χωρήσας 
ἀῤῥήτως, τὸν ἐν τοῖς οὐρανοῖς, μὴ 
χωρούμενον Λόγον· παλάτιον 
ἔμψυχον, τοῦ Δεσπότου τῆς κτί-
σεως, ἡ περίδοξος, καὶ περιώνυμος 
Κόρη, τοῦ Σωτῆρός μου, τῆς οὐρα-

νίου πατρίδος, πολίτην με ποίησον. 
Μετὰ τὴν β΄ Στιχολογίαν, κάθισμα.  

Ἦχος πλ. δ́.  

Τὴν Σοφίαν καὶ Λόγον. 

Τῷ πτωχεύσαντι Λόγῳ ὑπερ-
βολῇ, εὐσπλαγχνίας Μαρία Μα-
γδαληνή, σαφῶς ὡς Μαθήτρια, 
ἀληθῶς διηκόνησας· καθορῶσα δὲ 
τοῦτον, Σταυρῷ ἀναρτώμενον, καὶ 
ἐν τάφοι τεθέντα, ἐθρήνεις δακρύ-
ουσα. Ὅθεν σὲ τιμῶμεν, καὶ τὴν 
σὴν ἐκτελοῦμεν, ἐν πίστει πανήγυ-
ριν, Μυροφόρε ἀοίδιμε, καὶ συμ-

φώνως βοῶμέν σοι· πρέσβευε Χρι-
στῷ τῷ Θεῷ, τῶν πταισμάτων ἄφε-
σιν δωρήσασθαι, τοῖς ἑορτάζουσι 
πόθῳ, τὴν ἁγίαν μνήμην σου. 

Δόξα. Καὶ νῦν. Θεοτοκίον. 

Δεῦτε πάντα τὰ ἔθνη θεοπρε-
πῶς, τὴν Μητέρα τοῦ πάντων Δη-
μιουργοῦ, ὑμνήσωμεν λέγοντες· 
χαῖρε θρόνε πυρίμορφε, τοῦ τῶν 
ὅλων δεσπόζοντος, Ἰησοῦ τοῦ Πα-
ντάνακτος· χαῖρε μόνη Κυρία, τοῦ 
κόσμου πανάχραντε· χαῖρε τὸ δο-

χεῖον, τῆς Ἁγίας Τριάδος, Πατρὸς 
Υἱοῦ καὶ Πνεύματος, τὸ λαμπρὸν 
καὶ ἀκήρατον, Μαριὰμ Ἀειπάρ-
θενε, Θεοτόκε πανύμνητε χαῖρε 
πάνσεμνε Νύμφη ἡλιοστάλακτε· 
χαῖρε πάντων τῶν ὑμνούντων σε. 

Μετὰ τὸν Πολυέλεον· Κάθισμα.  

Ἦχος δ́. Ἐπεφάνης σήμερον. 

Τὸν ναόν σου πάνσεμνε, οἶκον 
θαυμάτων, καὶ δαιμόνων μάστιγα, 
καὶ ἰατρεῖον, λοιμικῆς, Μαγδαληνὴ 
ὀνομάζομεν, καὶ πάσης λύπης τα-
χεῖαν παράκλησιν. 

Δόξα. Καὶ νῦν. Θεοτοκίον. 

Μωϋσῆς ἑώρακε, πυρφόρον βά-
τον, σὲ τὸ πῦρ βαστάσασαν, τὸ τὰς 
ψυχὰς φωταγωγοῦν, καὶ μὴ φλε-
χθείσαν πανάμωμε δρόσου δὲ 
μᾶλλον, πλησθεῖσαν τῆς χάριτος. 

Καὶ εὐθὺς ὁ Ν΄ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 

ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 



22-07-       ΟΡΘΡΟΣ ΤΗΣ ΑΓΙΑΣ ΜΑΡΙΑΣ ΤΗΣ ΜΑΓΔΑΛΗΝΗΣ 

3 
 

καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-

μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Οἱ Κανόνες·  

τῆς Θεοτόκου μετὰ τῶν εἱρμῶν εἰς στ΄,  

ᾨδὴ ά. Ἦχος δ́. Ὁ Εἱρμός.  

Ἀνοίξω τὸ στόμα μου καὶ πλη-
ρωθήσεται Πνεύματος, καὶ λόγον 

ἐρεύξομαι, τῇ Βασιλίδι Μητρί· καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ 
θαύματα. (δίς) 

Στίχ.Ὑπεραγία Θεοτόκε, σῶσον 

ἡμᾶς.        

Αἰσθήσεων Δέσποινα, διπλῆν 
πεντάδα συνέτισον, δεκάχορδον 
ὄργανον, δεῖξον σῇ χάριτι, τὴν 
ὑπερχρόνον, Σοφίαν ἡ τεκοῦσα, 
ἁρμόνιον ὅπως σοι, ᾄσω 
μελῴδημα.  

Στίχ.Ὑπεραγία Θεοτόκε, σῶσον 

ἡμᾶς.        

Ἰσχὺϊ Πανάμωμε, βουλῆς μεγά-
λης ὁ Ἄγγελος, ὁ πάντα στησάμε-
νος, ἐκ τοῦ μὴ ὄντος τὸ πρίν, ἐπε-
δήμησεν, ἐκ σοῦ δι᾿ εὐσπλαγχνίαν, 
καὶ σχίσας τὸν κώδικα, λύσιν δε-
δώρηται. 

Στίχ.Ὑπεραγία Θεοτόκε, σῶσον 

ἡμᾶς.        

Νεφέλην σὲ ἔμψυχον, τοῦ Πα-
τρικοῦ ἀπαυγάσματος, γινώσκο-
μεν Δέσποινα, ἀνατολὴν τοῦ φω-
τός, τοῦ φωτίσαντος, ἡμῶν τὴν 

ἀκοσμίαν, καὶ πάντας ἑλκύσαντος, 
πρὸς τὰ οὐράνια. 

Στίχ.Ὑπεραγία Θεοτόκε, σῶσον 

ἡμᾶς.        

Ὠράθης ἀσύγκριτος, κόσμος 
τῶν ἄνω δυνάμεων, καὶ πάσης τῆς 
κτίσεως, Θεογεννῆτορ ἁγνή, ἡ θεώ-

σασα, τὴν φύσιν τῶν ἀνθρώπων, 
καὶ ᾌδην νεκρώσασα, μόνη τῷ 
τόκῳ σου. 

Ὁ α’ Κανὼν τῆς Μυροφόρου εἰς δ’ 

ᾨδὴ α΄. Ἦχος καὶ Εἱρμός, ὁ αὐτός. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Τὸ στόμα μου ἤνοιξα, λοιπὸν σὺ 
πλήρωσον Πνεύματος, Θεὲ ὥσπερ 
ἔφησας, πάλαι προφήτῃ τῷ σῷ, 
Μυροφόρου σου, μυρίσαι μνήμην 
μύροις, ἐθέλοντος σῶμά σου, τῆς 
μυρισάσης σε. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ἀπήστραψε σήμερον, ἡ παμ-
φαής σου πανήγυρις, ἡλίου φαι-
δρότερον, τὰς ἐν τῷ σκότει ψυχάς, 
καταλάμπουσα, καὶ σκότος τῶν 

δαιμόνων, Μαρία ἐλαύνουσα, Χρι-
στοῦ μαθήτριαν. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Τὴν ποίμνην σου φύλαττε, τὴν 
σὲ τιμῶσαν Ἀπόστολε, ἐχθρῶν ἀο-
ράτων τε, καὶ ὁρατῶν ἀσινῆ, πολε-
μίων τε, μαχαίρας καὶ πολέμου, λι-
μοῦ καὶ ποντώσεως, καὶ βλάβης 

ὕπερθεν.  

Στίχ.Ὑπεραγία Θεοτόκε, σῶσον 

ἡμᾶς.        Θεοτοκίον. 

Τὸ μνῆμα κατέλαβε, τοῦ ἐκ τῆς 
Σῆς ἀνατείλαντος, γαστρὸς ἀει-

πάρθενε, ἀνδρώου δίχα σπορᾶς· 
ἑπομένην Σοι, ἔχουσα θρηνω-
δοῦσαν, ὁμώνυμον σύναλγον, καὶ 
συνεργάτιδα. 

Ὁ β’ Κανὼν τῆς Μυροφόρου,  

ᾨδὴ ά.  

Ἦχος πλ. δ́. Ὑγρὰν διοδεύσας. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ταῖς θείαις ἐμπρέπουσα καλλο-
ναῖς, καὶ φωτοχυσίαις, λαμπομένη 
ταῖς θεϊκαῖς, τὴν ἀμαυρωθεῖσάν 
μου καρδίαν, ταῖς σαῖς πρεσβείαις 
Μαρία καταύγασον. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ἡγίασέ σε Λόγος ὁ τοῦ Πατρός, 
πνευμάτων κακίας, λυτρωσάμενος 
ἐμφανῶς· ᾧ μαθητευθεῖσα χαρι-
σμάτων, τοῦ παναγίου πεπλήρω-
σαι Πνεύματος. 

Δόξα...  

Ναμάτων πλησθεῖσα ζωοποιῶν, 
πηγῆς ἐξ ἀφθόνου, τοῦ δι᾿ οἶκτον 
ἐπὶ τῆς γῆς, φανέντος Δεσπότου 

ἁμαρτίας, τὰ θολερὰ ἀπεξήρανας 
ῥεύματα. 

Καὶ νῦν... Θεοτοκίον. 

Μητέρα τοῦ φύσει Δημιουργοῦ, 
ὑμνοῦμέν σε Κόρη, καταλλάξασαν 
τῷ Θεῷ, προσκρούσασαν φύσιν 
τῶν ἀνθρώπων, Θεογεννῆτορ πα-

νάμωμε Δέσποινα. 
Tῆς Θεοτόκου  

ᾨδὴ γ´. Ὁ Εἱρμός. Ἦχος δ΄ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθονος πηγή, 
θίασον συγκροτήσαντας πνευμα-
τικὸν στερέωσον· καὶ ἐν τῇ θείᾳ 
δόξῃ σου, στεφάνων δόξης ἀξίω-
σον. (δίς) 

Στίχ.Ὑπεραγία Θεοτόκε, σῶσον 

ἡμᾶς.        

Νενίκηνται φύσεως οἱ ὅροι, καὶ 
λέλυνται νόμοι φυσικοί, τῇ ὑπὲρ 
νοῦν λοχείᾳ σου, Παρθενομῆτορ 
ἄχραντε, ἐκ σοῦ γὰρ ὁ ἀνείδεος, 

σαρκὸς τὸ εἶναι προσείληφεν. 

Στίχ.Ὑπεραγία Θεοτόκε, σῶσον 

ἡμᾶς.        

Ἀμίαντον κλίνην Σολομὼν σε, 
κατεῖδεν ἑξήκοντα σοφοῖς, πυργυ-
ρουμένην Δέσποινα, ἐν ἡ Θεὸς τὸ 
πρόσλημμα, ἀνακλιθεὶς προσέ-
λαβε, καὶ τοῖς βροτοῖς προσωμίλη-
σεν. 

Στίχ.Ὑπεραγία Θεοτόκε, σῶσον 

ἡμᾶς.        

Πορφύραν ἁγνῶν σοῦ ἐξ αἱμά-
των, ὁ Λόγος φορέσας τοῦ Θεοῦ, 
δίχα τροπῆς καὶ φύρσεως, καὶ τοῦ 
Ἀδὰμ τὴν γύμνωσιν, καλύψας πε-

ριέβαλε , τὴν θεϊκὴν ὡραιότητα. 

Στίχ.Ὑπεραγία Θεοτόκε, σῶσον 

ἡμᾶς.        

Ἀστέκτου Θεότητος χωρίεν, καὶ 
πόλις ἡ ἔμψυχος Θεοῦ, σὺ ὤφθης 
Παναμώμητε, ἐν ἡ μεγάλα εἴργα-
σται, τῆς ἀποῤῥήτου γνώσεως, ἃ ἐξ 
αἰῶνος οὐκ ἤκουσται. 

Ὁ α’ τῆς Μυροφόρου.  

Ἦχος δ΄ 

Τοὺς σοὺς ὑμνολόγους  

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ἀγγέλων τὰ Τάγματα προσθή-
κην, σὲ νύμφην ἐδέξαντο Χριστοῦ, 
καὶ Ἀποστόλων ὅμιλος, τῶν Προ-
φητῶν Ὁσίων τε, τούτων τὸν βίον 
πάνσεμνε, ἤπερ τις ἄλλος ζηλώσα-
σαν. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ὡς πνεύματι τεταπεινωμένῳ, 
καὶ τρόποις χρηστοῖς ἀκολουθεῖν, 
τοῖς ἴχνεσι ποθήσασαν, Μαρία τοῦ 
Χριστοῦ σπουδῇ, πρὸς ἀπαθείας 
ὕψος σε· ὅθεν Αὐτὸς ἀνεβίβασεν. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Νυμφίον ὡραῖον ἐξ ὡραίου, πα-
στοῦ κατιδοῦσα τὸν Χριστόν, τοῦ 
τάφου πρώτη Κύριον, ἐξαναστά-
ντα ἔδραμες, μηνῦσαι τὴν Ἀνάστα-

σιν, τοῖς μύσταις τούτου Ἀπό-
στολε.  

Στίχ.Ὑπεραγία Θεοτόκε, σῶσον 

ἡμᾶς.           Θεοτοκίον. 

Παρθένε μιᾷ τῇ τῶν Σαββάτων, 
μυρίσαι τὸ σῶμα Σοῦ Υἱοῦ, ἐθέ-
λουσα προσέδραμες, τῷ τάφῳ τού-
του κλαίουσα, μετὰ Μαρίας πάνα-
γνε, Μαγδαληνῆς Σῆς οἰκέτιδος. 

Τῆς Μυροφόρου ὁ β’.  

Ἦχος πλ. δ΄.   

 Οὐρανίας ἁψῖδος. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ἀγαπήσασα πρῶτον, τῶν ἀγα-
θῶν αἴτιον, τὸν τὴν ἡμετέραν 
εὐσπλάγχνως, φύσιν θεώσαντα, 
κατηκολούθησας, αὐτῷ προθύμως 
Μαρία, τοῖς αὐτοῦ ὑπείκουσα, θεί-

οις προστάγμασι. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν.  

Οὐρανίων θαλάμων, καὶ φωταυ-
γοῦς λήξεως, ὄντως ἠξιώθης καὶ 
δόξης, τῆς θεώσεως, Μαρία ἔνδοξε, 

τοῦ διαβόλου τὰ κέντρα, δρόμοις 
τοῦ κηρύγματος, ἐξαφανίσασα. 

Δόξα...  

Γεγηθυῖα τὸν τάφον, τοῦ Λυτρω-
τοῦ ἔφθασας, πρώτη κατιδοῦσα 
τὴν θείαν, Κόρη Ἀνάστασιν· εὐαγ-
γελίστρια, ὅθεν ἐδείχθης βοῶσα· Ὁ 

Χριστὸς ἐγήγερται· χεῖρας κροτή-
σατε. 

Καὶ νῦν... Θεοτοκίον. 

Διασῴζει με Λόγος, ὁ σαρκω-
θεὶς Πάναγνε, σοῦ ἐκ τῶν πανά-
γνων αἱμάτων, πλούτῳ χρηστότη-

τος, λύων ἀπόφασιν, τῆς παλαιᾶς 
καταδίκης· ὃν ἀπαύστως αἴτησαι, 
σῶσαι τὴν ποίμνην σου. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κάθισμα.  

Ἦχος δ́. Ὁ ὑψωθεὶς ἐν τῷ Σταυρῷ. 

Τῶν χαρισμάτων τὴν πληθὺν 
καὶ θαυμάτων, τίς δυνηθήσεται 
εἰπεῖν Μυροφόρε; Καὶ γὰρ λυ-
τροῦσαι πάντοτε τὴν ποίμνην σου, 
πάσης περιστάσεως, καὶ παντοίας 
ἀνάγκης, λοιμοῦ τοῦ παμφθόρου 

τε, πυρετῶν καὶ θορύβων, τῶν 
κατὰ κόσμον· ὅθεν σοι σεμνή, χα-
ριστηρίους, ᾠδὰς προσκομίζομεν. 

Δόξα. 

Ἦχος πλ. δ́. Τὴν Σοφίαν καὶ Λόγον. 

Τῷ πτωχεύσαντι Λόγῳ ὑπερ-
βολῇ, εὐσπλαγχνίας Μαρία Μα-
γδαληνή, σαφῶς ὡς μαθήτρια, ἀλη-
θῶς διηκόνησας. Καθορῶσα δὲ 
τοῦτον, Σταυρῷ ἀναρτώμενον, καὶ 

ἐν τάφῳ τεθέντα, ἐθρήνεις δακρύ-
ουσα. Ὅθεν σε τιμῶμεν, καὶ τὴν 
σὴν ἐκτελοῦμεν, ἐν πίστει πανήγυ-
ριν, Μυροφόρε ἀοίδιμε, καὶ συμ-
φώνως βοῶμέν σοι· Πρέσβευε Χρι-
στῷ τῷ Θεῷ, τῶν πταισμάτων ἄφε-
σιν δωρήσασθαι, τοῖς ἑορτάζουσι 
πόθῳ, τὴν ἁγίαν μνήμην σου. 

Καὶ νῦν. Θεοτοκίον. 

Ὡς Παρθένον καὶ μόνην ἐν γυ-
ναιξί, σὲ ἀσπόρως τεκοῦσαν Θεὸν 
σαρκί, πᾶσαι μακαρίζομεν, γενεαὶ 
τῶν ἀνθρώπων· τὸ γὰρ πῦρ ἐσκή-
νωσεν, ἐν σοὶ τῆς Θεότητος· καὶ ὡς 
βρέφος θηλάζεις, τὸν Κτίστην καὶ 
Κύριον· ὅθεν τῶν Ἀγγέλων, καὶ 

ἀνθρώπων τὸ γένος, ἀξίως δοξά-
ζουσι, τὸν πανάγιον τόκον σου, καὶ 
συμφώνως βοῶμέν σοι· Πρέσβευε 
Χριστῷ τῷ Θεῷ, τῶν πταισμάτων 
ἄφεσιν δωρήσασθαι, τοῖς προσκυ-
νοῦσιν ἀξίως, τὸν τόκον σου Ἄχρα-
ντε. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Κοντάκιον.  

Ἦχος γ΄. Ἡ Παρθένος σήμερον. 

Τὴν Χριστοῦ μαθήτριαν, καὶ 
πρώτην ἐν Μυροφόροις, τὴν εὐαγ-
γελίσασαν, τοῖς Ἀποστόλοις τὸ 

χαῖρε· ἅπαντες, ψαλμοῖς καὶ 
ὕμνοις ἀνευφημοῦμεν, αἴνεσιν, 
ἀναπέμποντες Θεῷ τῶν ὅλων, τῷ 
τοιαύτην ἐν τῷ κόσμῳ, πηγὴν θαυ-

μάτων, χαρισαμένῳ ἡμῖν. 

Ἕτερον.  

Ἦχος δ́. 

 Ὁ ὑψωθεὶς ἐν τῷ Σταυρῷ. 

Ὁ ὑπερούσιος Θεὸς ἐν τῷ κό-
σμῳ, μετὰ σαρκὸς ἐπιφοιτῶν Μυ-
ροφόρε, σὲ ἀληθῆ Μαθήτριαν προ-

σήκατο, ὅλην σου τὴν ἔφεσιν, πρὸς 
αὐτὸν κεκτημένην· ὅθεν καὶ ἰά-
ματα, ἀπετέλεσας πλεῖστα· καὶ με-
ταστᾶσα νῦν ἐν οὐρανοῖς, ὑπὲρ τοῦ 
κόσμου πρεσβεύεις ἑκάστοτε. 

Ὁ Οἶκος. 

Τὸ φῶς τοῦ κόσμου ὁ Χριστός, 
ἀνύστακτον ἰδών σου, τῆς πίστεως 
τὸ ὄμμα, ἀγάπης τε τὸ φίλτρον, τὸ 
ἀναπόσπαστον σεμνή, πρώτῃ 
ἐμφανίζει ἑαυτόν σοι, ἀναστὰς ἐκ 
τοῦ μνημείου, ὤκιστα ἐλθούσῃ 

μετὰ μύρων, καὶ προσιούσῃ σὺν 
δάκρυσι, τῷ ἀπροσπελάστῳ· καὶ 
αὐτός σοι ἀμειβόμενος, τὴν τοῦ 
Πνεύματος θείαν ἐνέργειαν δω-
ρεῖται, καὶ τῆς πρὸς τὸν ἄναρχον 
Πατέρα ἀνόδου, ἐμφανίζει σοι 
βουλήν· καὶ πέμπει δέ σε, θεῖα 
εὐαγγέλια, τοῖς κατεπτηχόσι Μύ-

σταις, τῆς αὑτοῦ ἐγέρσεως ἀπαγ-
γεῖλαι. Διὸ μεγίστην πρὸς αὐτὸν 
ἔχουσα παῤῥησίαν, ὑπὲρ τοῦ κό-
σμου πρεσβεύεις ἑκάστοτε. 

Συναξάριον. 

Τῇ ΚΒ´ τοῦ μηνός Ἰουλίου, 
μνήμη τῆς Ἁγίας Μυροφόρου καὶ 
Ἰσαποστόλου Μαρίας τῆς Μαγδα-
ληνῆς. 

Στίχοι 

Ἁφαῖς ἀΰλοις ἅπτεταί σου, Χρι-
στέ μου, 

Μή μου, πρὸς ἣν ἔφησας, ἅπτου, 
Μαρία. 

Δευτερίῃ Μαρίῃ μύσεν εἰκάδι 
Μαγδαληνή. 

Τῇ αὐτῇ ἡμέρᾳ, μνήμη τῆς 
Ἁγίας Ὁσιομάρτυρος Μαρκέλλης. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν. 

 
  ΚΑΤΑΒΑΣΙΑΙ 

Ἦχος δ΄.  ᾠδὴ α’ 

Ἀνοίξω τὸ στόμα μου καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ 

θαύματα.   ᾠδὴ γ’ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθορος πηγή, 
θίασον συγκροτήσαντας πνευμα-
τικὸν στερέωσον, καὶ ἐν τῇ θείᾳ 
δόξῃ σου στεφάνων δόξης ἀξίω-
σον. 

ᾠδὴ δ’ 

Τὴν ἀνεξιχνίαστον θείαν 
βουλήν, τῆς ἐκ τῆς Παρθένου σαρ-
κώσεως, σοῦ τοῦ Ὑψίστου, ὁ 
Προφήτης, Ἀββακούμ, κατανοῶν 
ἐκραύγαζε. Δόξα τῇ δυνάμει σου 
Κύριε. 

ᾠδὴ ε’  

Ἐξέστη τὰ σύμπαντα, ἐπὶ τῇ 
θείᾳ δόξῃ σου, σὺ γὰρ ἀπειρόγαμε 
Παρθένε, ἔσχες ἐν μήτρᾳ τὸν ἐπὶ 
πάντων Θεόν, καὶ τέτοκας ἄχρονον 
Υἱόν, πᾶσι τοῖς ὑμνοῦσί σε, σω-
τηρίαν βραβεύοντα. 

ᾠδὴ Ϛ’ 

Τὴν θείαν ταύτην καὶ πάντιμον, 
τελοῦντες ἑορτὴν οἱ θεόφρονες, τῆς 
Θεομήτορος, δεῦτε τὰς χεῖρας κρο-
τήσωμεν, τὸν ἐξ αὐτῆς τεχθέντα 
Θεὸν δοξάζοντες. 

ᾠδὴ ζ’ 

Οὐκ ἐλάτρευσαν, τῇ κτίσει οἱ 
θεόφρονες, παρὰ τὸν κτίσαντα, 
ἀλλὰ πυρὸς ἀπειλήν, ἀνδρείως πα-
τήσαντες, χαίροντες ἔψαλλον, 
Ὑπερύμνητε, ὁ τῶν Πατέρων 
Κύριος, καὶ Θεὸς εὐλογητὸς εἶ. 

ᾠδὴ η’ 

Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 

Παῖδας εὐαγεῖς ἐν τῇ καμίνῳ, ὁ 
τόκος τῆς Θεοτόκου διεσώσατο, 
τότε μὲν τυπούμενος, νῦν δὲ ἐνερ-
γούμενος, τὴν οἰκουμένην ἅπασαν, 
ἀγείρει ψάλλουσαν. Τὸν Κύριον 
ὑμνεῖτε τὰ ἔργα, καὶ ὑπερυψοῦτε, 

εἰς πάντας τοὺς αἰῶνας. 
 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ (Ἦχος δ’) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 

μου ἐπὶ τῷ Θεῷ τῷ σωτῆρι μου. 

Τὴν Τιμιωτέραν τῶν Χερουβίμ, 
καὶ ἐνδοξοτέραν ἀσυγκρίτως τῶν 
Σεραφίμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 

πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-

θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 

Καταβασία 

ᾨδὴ θ΄. 

Ἅπας γηγενής, σκιρτάτῳ τῷ 
πνεύματι, λαμπαδουχούμενος, πα-
νηγυριζέτω δέ, ἀΰλων Νόων, φύσις 
γεραίρουσα, τὰ ἱερὰ θαυμάσια, τῆς 
Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-
πάρθενε. 

Συναπτὴ μικρά καὶ ἡ Ἐκφώνησις 

Ὃτι σὲ αἰνοῦσι πᾶσαι αἱ δυνά-
μεις...  

Ἐξαποστειλάριον.  

Ἦχος Β΄.  Γυναῖκες ἀκουτίσθητε. 

Τῶν Μυροφόρων πρώτην σε, 
καὶ Ἀποστόλων ἔνδοξε, ἰσάριθμον 
καὶ ἀγγέλων, γινώσκομεν θεωρὸν 
σε, καὶ τὴν Χριστοῦ Ἀνάστασιν, 

πρώτην ἰδοῦσα Πάνσεμνε, καὶ μυ-
στηρίων ὄντως τε, ἀῤῥήτων γνώ-
στην σε μόνην, Μαρία νύμφη Κυ-
ρίου. 

Θεοτοκίον. 

Μαρία κυριώνυμε, καὶ τοῦ Χρι-
στοῦ Μαθήτρια, σὺν ταῖς λοιπαῖς 
Μυροφόροις, καὶ τῇ Παρθένῳ Μα-
ρίᾳ, καὶ μόνῃ Θεομήτορι, ἀπαύ-
στως καθικέτευε, τὸν σταυρωθέντα 

Κύριον, ὑπὲρ ἡμῶν Μυροφόρε, τῶν 
σὲ τιμώντων ἐκ πόθου. 

ΑΙΝΟΙ .  Ἦχος πλ. δ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 

Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Ἦχος πλ. δ́.  

Ὢ τοῦ παραδόξου θαύματος. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Χριστοῦ φανέντος τοῖς ἴχνεσιν, 
ἀκολουθοῦσα σεμνή, καὶ αὐτὸν θε-
ραπεύουσα, γνώμης προθυμότατα, 
Μυροφόρε εὐθύτητι, οὐδὲ θανόντα, 
τοῦτον κατέλιπες, ἀλλ’ ἀπελ-
θοῦσα, μύρα σὺν δάκρυσι, τούτῳ 
προσήνεγκας, συμπαθῶς πανεύ-
φημε· ὅθεν τὴν σήν, μνήμην τὴν πα-

νίερον, πανηγυρίζομεν.  

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Χριστοῦ φανέντος τοῖς ἴχνεσιν, 
ἀκολουθοῦσα σεμνή, καὶ αὐτὸν θε-
ραπεύουσα, γνώμης προθυμότατα, 
Μυροφόρε εὐθύτητι, οὐδὲ θανόντα, 
τοῦτον κατέλιπες, ἀλλ’ ἀπελ-
θοῦσα, μύρα σὺν δάκρυσι, τούτῳ 
προσήνεγκας, συμπαθῶς πανεύ-
φημε· ὅθεν τὴν σήν, μνήμην τὴν πα-
νίερον, πανηγυρίζομεν.  

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 

καὶ ὀργάνῳ.  

Σὺ ὦ Μαρία ὑπέρλαμπρε, βλέ-
ψαι ποθοῦσα ζωήν, νεκρωθείσαν ἐν 
μνήματι, νυκτὸς παραγέγονας, καὶ 

Ἀγγέλων ἀκήκοας· καθὼς προέφη, 
Χριστὸς ἐγήγερται· σπουδῇ τοῖς 
τούτου, Μαθηταῖς φάσκουσα, καὶ 
τὴν κατήφειαν, ἐκ ψυχῆς ἀπώ-
σασα, ἀντὶ κλαυθμοῦ, χαρὰν ἀνε-
κλάλητον, ἀναλαμβάνεις σεμνή. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Σήμερον πιστοὶ γηθόμενοι, ἐπὶ 
τῇ μνήμῃ τῇ σῇ, Μυροφόρε δοξά-
ζομεν, τὸν σὲ νῦν δοξάζοντα, ὑπε-
ράγαθον Κύριον ὃν ἐκδυσώπει, 

ἀπαύστως πάνσεμνε, αἰωνιζούσης, 
δόξης τυχεῖν ἡμᾶς, καὶ τῆς λα-
μπρότητος, τῶν Ἁγίων ἔχουσα, τὴν 
πρὸς αὐτόν, παῤῥησίαν πάντοτε 
θεομακάριστε. 

Δόξα. Ἦχος πλ. α΄. 

Σαλπίσωμεν ἐν σάλπιγγι ᾀσμά-
των, χορεύσωμεν ἑόρτια, καὶ κρο-
τήσωμεν χεῖρας σήμερον, ἐν τῇ 
πανσέπτῳ πανηγύρει τῆς Μυροφό-
ρου Χριστοῦ· στρατιαὶ οὐράνιοι 

εὐφραινέσθωσαν, τὴν τὸν λογχευ-
θέντα Κύριον ὑπὸ στρατιωτῶν, 
ἰδοῦσαν καὶ μυρίσασαν, καὶ αὐτὰς 
συμπαρεστῶσας τῷ ζωηφόρῳ μνή-

ματι κατοπτεύσασαν, ἀΰλοις 
ὑμνῳδίαις θαυμαζέτωσαν· ἡ γῆ τε 
καὶ ἡ θάλασσα, τὰ τῆς λαμπρᾶς 
σελήνης παράδοξα σημεῖα, κατὰ 
χρέος εὐφημήτωσαν· ἡ νεότης τὸν 
χαλινόν, οἱ ἐν τῷ γήρει τὴν βακτη-
ρίαν, οἱ ἐν συμφοραῖς τὴν προστά-
τιν, οἱ ἄποροι τὴν βοηθόν, οἱ ἐν 

εὐπορίᾳ τὴν οἰκονόμον, τὴν θερα-
πείαν οἱ ἐν ταῖς νόσοις, οἱ ἐν πελά-
γοις τὴν συμπλώτειραν, σὺν πᾶσι 
τὴν ἑαυτῆς στεῤῥὰν ὑπέρμαχον, 
ποίμνη μακαριωτάτη, καθικετεύ-
ουσα οὕτω βόησον· Μαγδαληνὴ 
Μαρία ἔνδοξε, πρόφθασον ἐξελοῦ 
ἡμᾶς, ἐκ περιστάσεως πάσης, καὶ 

σῶσον ἡμᾶς, ταῖς πρὸς Θεὸν ἱκεσί-
αις σου. 

Καὶ νῦν, Θεοτοκίον. 

Μακαρίζομεν σὲ Θεοτόκε Παρ-
θένε, καὶ δοξάζομεν σε, οἱ πιστοὶ 
κατὰ χρέος, τὴν πόλιν τὴν ἄσει-
στον, τὸ τεῖχος τὸ ἄῤῥηκτον, τὴν 
ἀῤῥαγῆ προστασίαν, καὶ κατα-
φυγὴν τῶν ψυχῶν ἡμῶν. 

Δοξολογία Μεγάλη.  Ἦχος πλ. α΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 

εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 

Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον.  

Ἦχος α΄. Τὸν τάφον Σου Σωτήρ. 

Μαρία ἡ σεμνή, τετρωμένη τῷ 
πόθῳ, Χριστοῦ τοῦ ἑαυτῆς, οὐρα-
νίου Νυμφίου, τὰ μύρα ἐκόμισε, 
πρὸς τὸ μνῆμα τὸ ἅγιον· ἧς τὴν πά-
ντιμον, χεῖρα πλουτοῦντες ἡμεῖς 
δέ, ἀσπαζόμεθα, ταύτην σὺν πόθῳ 
τὴν χάριν, αὐτῆς ἀρυόμενοι. 

Δόξα... Καὶ νῦν. Θεοτοκίον. 

Τοῦ Γαβριὴλ φθεγξαμένου σοι 
Παρθένε τὸ Χαῖρε, σὺν τῇ φωνῇ 
ἐσαρκοῦτο ὁ τῶν ὅλων Δεσπότης, 
ἐν σοὶ τῇ ἁγίᾳ κιβωτῷ, ὡς ἔφη ὁ 

δίκαιος Δαυΐδ. Ἐδείχθης πλατυ-
τέρα τῶν οὐρανῶν, βαστάσασα τὸν 
Κτίστην σου. Δόξα τῷ ἐνοικήσαντι 
ἐν σοί· δόξα τῷ προελθόντι ἐκ σοῦ· 
δόξα τῷ ἐλευθερώσαντι ἡμᾶς, διὰ 
τοῦ τόκου σου. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Ἀντίφωνον Α΄ 

Ἦχος β́. 

Στίχ.Εὐλόγει ἡ ψυχή μου, τὸν 

Κύριον, καὶ πάντα τὰ ἐντός μου τὸ 
ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 

βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-

νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 

τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄ 

Ἦχος α΄. 

Στίχ. ά. Εἰς πᾶσαν τὴν γῆν 

ἐξῆλθεν ὁ φθόγγος αὐτῶν καὶ εἰς 
τὰ πέρατα τῆς οἰκουμένης τὰ 
ῥήματα αὐτῶν. 

Ἀπολυτίκιον.  

Ἦχος α΄. Τὸν τάφον Σου Σωτήρ. 

Μαρία ἡ σεμνή, τετρωμένη τῷ 
πόθῳ, Χριστοῦ τοῦ ἑαυτῆς, οὐρα-

νίου Νυμφίου, τὰ μύρα ἐκόμισε, 
πρὸς τὸ μνῆμα τὸ ἅγιον· ἧς τὴν πά-
ντιμον, χεῖρα πλουτοῦντες ἡμεῖς 
δέ, ἀσπαζόμεθα, ταύτην σὺν πόθῳ 
τὴν χάριν, αὐτῆς ἀρυόμενοι. 

Στίχ. Θαυμαστὸς ὁ Θεὸς ἐν τοῖς 

ἁγίοις αὐτοῦ ὁ Θεὸς Ἰσραὴλ αὐτὸς 
δώσει δύναμιν καὶ κραταίωσιν τῷ 
λαῷ αὐτοῦ, εὐλογητὸς ὁ Θεός. 

Ἀπολυτίκιον. 

Ἦχος Α΄.  Ὅμοιον 

Χριστῷ τῷ δι᾽ ἡμᾶς, ἐκ Παρθέ-
νου τεχθέντι, Σεμνὴ Μαγδαληνή, 
ἠκολούθεις Μαρία, Αὐτοῦ τὰ δι-

καιώματα, καὶ τοὺς νόμους φυλάτ-
τουσα, ὅθεν σήμερον, τὴν παναγίαν 
σου μνήμην, ἑορτάζοντες, ἀνευφη-
μοῦμέν σε πίστει, καὶ πόθῳ γεραί-
ρομεν. 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,,  
( ὁ β΄ χορὸς) ψάλλοντάς σοι, Ἀλλη-

λούϊα. 
Ἀπολυτίκιον.  

Ἦχος α΄. Τὸν τάφον Σου Σωτήρ. 

Μαρία ἡ σεμνή, τετρωμένη τῷ 
πόθῳ, Χριστοῦ τοῦ ἑαυτῆς, οὐρα-
νίου Νυμφίου, τὰ μύρα ἐκόμισε, 

πρὸς τὸ μνῆμα τὸ ἅγιον· ἧς τὴν πά-
ντιμον, χεῖρα πλουτοῦντες ἡμεῖς 
δέ, ἀσπαζόμεθα, ταύτην σὺν πόθῳ 
τὴν χάριν, αὐτῆς ἀρυόμενοι. 

Ἕτερον. Ὅμοιον. 

Χριστῷ τῷ δι᾽ ἡμᾶς, ἐκ Παρθέ-
νου τεχθέντι, Σεμνὴ Μαγδαληνή, 
ἠκολούθεις Μαρία, Αὐτοῦ τὰ δι-
καιώματα, καὶ τοὺς νόμους φυλάτ-
τουσα, ὅθεν σήμερον, τὴν παναγίαν 
σου μνήμην, ἑορτάζοντες, ἀνευφη-

μοῦμέν σε πίστει, καὶ πόθῳ γεραί-
ρομεν. 

Ἀπολυτίκιον τοῦ Ναοῦ 

 

 

Κοντάκιον Ἦχος πλ. β‘  

Προστασία τῶν Χριστιανῶν 

ἀκαταίσχυντε, μεσιτεία πρὸς τὸν 
Ποιητὴν ἀμετάθετε, Μὴ παρίδῃς 
ἁμαρτωλῶν δεήσεων φωνάς, ἀλλὰ 
πρόφθασον, ὡς ἀγαθή, εἰς τὴν 

βοήθειαν ἡμῶν, τῶν πιστῶς κραυ-
γαζόντων σοι. Τάχυνον εἰς πρε-
σβείαν, καὶ σπεῦσον εἰς ἱκεσίαν, ἡ 
προστατεύουσα ἀεί, Θεοτόκε, τῶν 
τιμώντων σε.  

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  
 

ΑΠΟΣΤΟΛΙΚΟΝ ΑΝΑΓΝΩΣΜΑ 

Τῆς Ἁγίας Μυροφόρου  

καί Ἰσαποστόλου  

Μαρίας τῆς Μαγδαληνῆς.  

Προκείμενον. Ἦχος δ. 

Θαυμαστὸς ὁ Θεὸς ἐν τοῖς Ἁγί-
οις αὐτοῦ. (Δίς). 

 

Στίχ. Ἐν Ἐκκλησίαις εὐλογεῖτε 

τὸν Θεόν, Κύριον ἐκ πηγῶν 
Ἰσραήλ. 

Θαυμαστὸς ὁ Θεὸς ἐν τοῖς Ἁγί-
οις αὐτοῦ. 

 

Πρὸς Κορινθίους Α΄ Ἐπιστολῆς 
Παύλου τὸ Ἀνάγνωσμα   9:2-12 

Ἀδελφοί, ἡ σφραγίς τῆς  ἐμῆς 
ἀποστολῆς ὑμεῖς ἐστε ἐν Κυρίῳ. ̔Η 

ἐμὴ ἀπολογία τοῖς ἐμὲ ἀνα-
κρίνουσίν αὕτη. ἐστί· Μὴ οὐκ ἔχω-
μεν ἐξουσίαν φαγεῖν καὶ πεῖν; μὴ 
οὐκ ἔχομεν ἐξουσίαν ἀδελφὴν γυ-

ναῖκα περιάγειν, ὡς καὶ οἱ λοιποὶ 
ἀπόστολοι καὶ οἱ ἀδελφοὶ τοῦ Κυ-
ρίου καὶ Κηφᾶς; ἢ μόνος ἐγὼ καὶ 
Βαρνάβας οὐκ ἔχομεν ἐξουσίαν μὴ 
ἐργάζεσθαι; τίς στρατεύεται ἰδίοις 
ὀψωνίοις ποτέ; τίς φυτεύει 
ἀμπελῶνα καὶ τὸν καρπὸν αὐτοῦ 
οὐκ ἐσθίει; ἢ τίς ποιμαίνει ποίμνην 

καὶ ἐκ τοῦ γάλακτος τῆς ποίμνης 
οὐκ ἐσθίει; Μὴ κατὰ ἄνθρωπον 
ταῦτα λαλῶ, ἢ οὐχὶ καὶ ὁ νόμος 
ταῦτα  λέγει; ἐν γὰρ τῷ Μωϋσέως 
νόμῳ γέγραπται· Οὐ φιμώσεις 
βοῦν ἀλοῶντα. μὴ τῶν βοῶν μέλει 
τῷ Θεῷ; ἢ δι᾽ ἡμᾶς πάντως λέγει· 
δι᾽ ἡμᾶς γὰρ ἐγράφη· ὅτι ὀφείλει 

ἐπ᾽ ἐλπίδι ὁ ἀροτριῶν ἀροτριᾶν, 
καὶ ὁ ἀλοῶν τῆς ἐλπίδος αὐτοῦ 
μετέχειν ἐπ᾽ ἐλπίδι. Εἰ ἡμεῖς ὑμῖν 
τὰ πνευματικὰ ἐσπείραμεν, μέγα 
εἰ ἡμεῖς ὑμῶν τὰ σαρκικὰ θερίσω-
μεν; εἰ ἄλλοι τῆς ὑμῶν ἐξουσίας 
μετέχουσιν, οὐ μᾶλλον ἡμεῖς; ᾽Αλλ᾽ 
οὐκ ἐχρησάμεθα τῇ ἐξουσίᾳ ταύτῃ, 

ἀλλὰ πάντα στέγομεν ἵνα μή ἐγκο-
πήν τινα δῶμεν τῷ Εὐαγγελίῳ τοῦ 
Χριστοῦ. 

Ἀλληλούϊα. Ἦχος  δ΄ 

Ὑπομένων ὑπέμεινα τὸν Κύριον 
καὶ προσέσχε μοι καὶ εἰσήκουσε 
τῆς δεήσεώς μου. 

Στίχ. Πολλαὶ αἱ θλίψεις τῶν δι-

καίων καὶ ἐκ πασῶν αὐτῶν ῥύσε-
ται αὐτοὺς ὁ Κύριος. 

Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-

τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικὸν  

Εἰς πᾶσαν τὴν γῆν ἐξῆλθεν ὁ 
φθόγγος αὐτῆς καὶ εἰς τὰ πέρατα 

τῆς οἰκουμένης τὰ ῥήματα αὐτῆς. 

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.  

 

Ἦχος πλ. β΄ 

Πληρωθήτω τό στόμα ἡμῶν 
αἰνέσεως Κύριε, ὅπως ἂν ὑμνήσω-
μεν τήν δόξαν σου, ὅτι ἠξίωσας 
ἡμᾶς τῶν ἁγίων σου μετασχεῑν μυ-
στηρίων. Τήρησον ἡμᾶς ἐν τῷ σῷ 
ἁγιασμῷ ὅλην τήν ἡμέραν μελε-
τῶντας τὴν δικαιοσύνην σου. 
Ἀλληλουΐα. 

 ἦχος β΄ 

Εἴη τὸ ὄνομα Κυρίου 
εὐλογημένον ἀπό τοῦ νῦν καὶ ἕως 
τοῦ αἰῶνος. (τρὶς) 

Ἀπόλυσις 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

 


